
     ᑐᓴᒐᒃᓴᖅ 
 

 
ᓄᓇᕗᑦ ᐅᖃᐅᓯᖃᕆᐊᖅᐳᖅ ᓄᓇᓖᑦ ᐋᖅᑭᓯᒪᔾᔪᑎᖏᑦ 

ᐊᖅᑯᑕᐅᒐᔭᕐᓂᖏᓐᓂᒃ ᑮᓇᐅᔭᓕᐅᕈᑎᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᒃᑯᑦ 

 
ᐃᖃᓗᐃᑦ, ᓄᓇᕗᑦ(ᒪᐃ 14, 2001) - ᓯᕗᓕᖅᑎ ᐹᓪ ᐅᑲᓕᖅ ᐅᖃᓚᐅᖅᑐᖅ ᓄᓇᕗᑦ 
ᐱᑕᖃᕆᐊᖃᕐᓂᖓᓂᒃ ᓄᓇᓕᐅᔪᑦ ᒪᑭᒪᔾᔪᑎᒃᓴᖏᓐᓂᒃ ᑕᒪᓐᓇ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ 
ᐃᓚᐅᓂᐊᖁᑦᑕ.  ᓯᕗᓕᖅᑎ ᐅᑲᓕᖅ ᐅᖃᓕᒪᓪᓗᓂ ᐅᖃᒪᐅᖅᑐᖅ ᒐᕙᒪᑐᖃᒃᑯᓐᓄᑦ, ᑲᓇᑕᐅᑉ 
ᐊᕕᒃᑐᖅᓯᒪᓂᖏᑦ, ᐅᑭᐅᖅᑕᑑᑉ ᐊᕕᒃᑐᖅᓯᒪᓂᖏᓐᓂ ᓯᕗᓕᖅᑎᐅᖃᑎᖏᑦ ᐱᓕᕆᐊᖃᖅᑐᑦ 
ᓄᓇᖃᖅᑳᕐᓅᖓᔪᓂᒃ ᐊᒻᒪᓗ ᓯᕗᓕᖅᑎᐅᔪᑦ ᑕᓪᓕᒪᑦ ᐃᖅᑭᓖᑦ ᑲᑐᔾᔨᖃᑎᒌᖏᓐᓄᑦ ᕕᓂᐲᖕᒥ ᒪᐃ 
11. 
 
"ᖃᓄᐃᓕᖓᓂᕗᑦ ᐊᔾᔨᒋᙱᒻᒪᒍ ᑕᒪᒃᑯᐊ ᐱᖓᖕᓇᕐᒥᐅᑦ ᐊᕕᒃᑐᖅᓯᒪᓂᖏᑦᑕ 
ᖃᓄᐃᓕᖓᓂᕆᓯᒪᔭᖏᓐᓄᑦ ᐃᓱᒪᓕᐅᕈᑕᐅᓚᐅᖅᓯᒪᑎᓪᓗᒍ ᑕᒪᓐᓇ ᐃᑲᔪᖅᓲᑏᑦ ᑕᒪᒃᑯᓄᖓ 
ᐱᕙᓪᓕᐊᑎᑦᓯᓂᕐᒧᑦ," ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  "ᑲᓇᑕᐅᑉ ᐅᑭᐅᖅᑕᖅᑐᐊᑕ ᓴᙱᔪᒥᒃ 
ᑐᙵᕕᖃᕆᐊᖃᕐᒪᑦ ᐋᖅᑭᒃᓱᐃᒍᑎᒃᓴᖏᓐᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐊᒻᒪᓗ ᓇᖕᒥᓂᖅ 
ᒪᑭᒪᓕᕈᓐᓇᕐᓂᕐᒧᑦ." 
 
ᑕᒪᑐᒪᓂ ᑲᑎᒪᓂᕐᒥ, ᒥᓂᔅᑕᐃᑦ ᓯᕗᓕᖅᑏᓪᓗ ᐅᖃᐅᓯᖃᓚᐅᖅᑐᑦ ᓴᙱᖅᑎᕆᕙᓪᓕᐊᓂᖅ 
ᓄᓇᖃᖅᑳᖅᓯᒪᔪᑦ ᐃᓚᐅᓂᖏᓐᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐅᓂᒃᑳᓂ.  ᓯᕗᓕᖅᑎ ᐅᑲᓕᖅ 
ᑐᙵᓱᒃᑎᑦᓯᓚᐅᖅᑐᖅ ᑕᒪᑐᒥᖓ ᐅᖃᓕᐅᒪᓂᐅᔪᒥᒃ ᑭᓯᐊᓂ ᐅᖃᕆᓪᓗᓂ ᓯᕗᓕᖅᑎᐅᖃᑎᒥᓄᑦ 
ᑖᒃᑯᐊ ᐅᓂᒃᑳᖅᓯᒪᔪᑦ ᓯᕗᒻᒧᐊᒃᓯᒪᓂᖅᓴᒻᒪᕆᐅᓂᖏᓐᓂᒃ ᓄᓇᕗᑦ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᑕ.  
ᐃᓚᒋᐊᕆᓚᐅᖅᑐᖅ ᑕᒪᓐᓇ ᐱᕙᓪᓕᐊᑎᑕᐅᓂᖓ ᓄᓇᕗᒥ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐃᓚᖓᒍᑦ 
ᒪᓕᖃᑦᑕᕐᒪᑦ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓄᑦ ᓄᓇᕗᒥᐅᑦ - ᒪᒃᑯᒃᑐᖅ ᐃᖅᑲᓇᐃᔭᕐᓂᖏᑎᒍᑦ, 
ᐃᒡᓗᓕᕆᓂᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᒃᑯᑦ - ᐊᒻᒪᓗ ᑕᒪᒃᑯᐊ ᑕᐅᑐᒐᕆᒋᐊᖃᖅᑕᖏᑦ 
ᐅᓄᖅᓯᒋᐊᕈᑎᖏᑦᑕ ᒐᕙᒪᑐᖃᒃᑯᑦ ᑮᓇᐅᔭᐃᕈᑎᒋᓂᐊᖅᑕᖏᓐᓄᑦ. 
 
ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᕆᑎᑕᖏᑦ ᐋᖅᑭᒃᓯᒪᖃᑦᑕᕐᒪᑕ ᐃᓄᐃᑦ ᐅᓄᕐᓂᖏᑦ ᒪᓕᒃᑐᒋᑦ 
ᑕᒪᓐᓇ ᐋᖅᑭᒃᓯᒪᔾᔪᑕᐅᒋᐊᖃᖅᑐᓄᑦ, ᑕᒪᓐᓇ ᒥᑭᔪᒻᒪᕆᐅᕙᖕᒪᑦ ᓄᓇᕗᒧᑦ. ᑕᒪᑐᒥᖓ 
ᐃᓚᒋᐊᕆᓚᐅᖅᑐᖅ. 
 
"ᓄᓇᕗᑦ ᐱᑎᑕᐅᖃᑦᑕᕐᒪᑦ 1/16-ᖓᓂᒃ, 1/16-ᖓᓂᒃ, ᑮᓇᐅᔭᖅᑑᑎᒃᓴᓂ," ᓯᕗᓕᖅᑎ ᐅᑲᓕᖅ 
ᐅᖃᓚᐅᖅᑐᖅ. "ᖃᓄᐊᓗᒃ ᐊᙳᑎᒍᓐᓇᕐᓂᐊᕋᑦᑕ ᐊᓯᑦᑎᓐᓄᑦ ᑲᓇᑕᒥ ᐃᑲᔪᖅᓱᖅᑕᐅᔾᔪᑎᕗᑦ 

ᒥᑭᔪᒻᒪᕆᐅᑎᓪᓗᒋᑦ ᐃᓄᖁᑎᕗᑦ ᐃᓚᐅᓂᖃᕈᒪᑦᓯᐊᖅᑐᑦ ᑮᓇᐅᔭᓕᐅᕈᑕᐅᔪᓄᑦ: 
ᓴᓇᔾᔪᑎᖃᕆᐊᖃᕋᑦᑕ.ᓄ" 
 
ᓯᕗᓕᖅᑎ ᐅᑲᓕᖅ ᑎᓕᐅᕆᓚᐅᖅᑐᖅ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᒃ ᒥᔅᑕ ᓈᓪᑦ 
ᒪᓕᑦᓯᐊᖁᓪᓗᒍ ᐅᖃᐅᓯᕆᓚᐅᖅᑕᖓᓂᒃ ᐱᒋᐊᖅᑎᑦᓯᓂᐊᕐᓂᕋᖅᑐᓂ ᐱᐅᓯᕚᓪᓕᕈᑎᒃᓴᓄᑦ 
ᐃᓅᓯᖏᓐᓄᑦ ᓄᓇᖃᖅᑳᖅᓯᒪᔪᑦ.  ᐅᖃᓚᐅᕐᒥᔪᖅ ᑕᒪᒃᑯᐊ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᑦ 
ᐊᒻᒪᓗ ᑲᓇᑕᒥ ᐊᕕᒃᑐᖅᓯᒪᓂᐅᔪᑦ ᐱᓕᕆᐊᖃᕆᐊᖃᕐᓂᐊᕐᒪᑕ ᐱᕙᓪᓕᐊᑎᑦᓯᓗᑎᒃ ᐊᒻᒪᓗ 
ᐊᑐᓕᖅᑎᑦᓯᓗᑎᒃ ᓇᓪᓕᐊᓂᑐᐃᓐᓇᖅ ᐸᕐᓇᒍᑕᐅᓂᐊᖅᑐᓂᒃ ᐊᒻᒪᓗ ᐃᑲᔫᑎᒋᓂᐊᖅᑕᖏᓐᓂᒃ 
ᒐᕙᒪᑐᖃᒃᑯᑦ ᑕᒪᓐᓇ ᑎᑭᓐᓂᐊᕈᑦᑎᒍ ᑐᕌᖅᑕᐅᔪᖅ. 
 
"ᓄᓇᕗᑦ ᐊᕕᒃᑐᖅᓯᒪᓂᑐᐊᖑᖕᒪᑦ ᑲᓇᑕᒥ ᑕᒪᒃᑯᐊ ᓄᓇᖃᖅᑳᖅᓯᒪᔪᑦ ᓄᓇᒥᓂ 
ᐊᒥᓲᓂᖅᐹᖑᑎᓪᓗᒋᑦ," ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ. "ᐃᑲᔪᖅᑕᐅᔾᔪᑎᒋᒋᐊᖃᖅᑕᕗᑦ 
ᐃᑲᔪᖅᑕᐅᔾᔪᑎᒋᒋᐊᖃᕐᒥᔭᖏᑦ ᓄᓇᖃᖅᑳᖅᓯᒪᔪᑦ." 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
 
ᐊᓂᑦ ᕘᔅᕗᐊ 
ᑐᓴᖃᑦᑕᐅᑎᓕᕆᔨ 
ᐊᓪᓚᒡᕕᐊ ᓯᕗᓕᖅᑎᐅᑉ 
ᐅᖃᓘᑖ: (867) 975-5059 
ᓱᑲᑦᑐᒃᑯᑦ: (867) 975-5051 
ᖃᕆᓴᐅᔭᒃᑯᑦ: abourgeois@gov.nu.ca   


